
vnser hantwerck. Der bischoff der sprach. Was ist das Vlen-
spiegel [88 a] sprach, war ich dz dörfft sagen dz üwer gnad dar¬

über nit zürnen walt. Nein sprach der bischoff mir seint dz wol
gwont von dir vnd deins gleichen, sags nur frei. Gnediger her,

5 dz verderbt dz brillenmacher hantwerk vnd ist zu besorgen daz es

noch abgang dan ir, vnd andere groß Herren, babst, cardinal,
bischoff, keiser, künig fürsten, radt, regierer, richter der stat vnd

land (got erbarmß) nun zur zeit durch die singer sehen wz recht

ist, dz zu zeiten, von gelt gaben sich vrsacht. Aber vor alten

io Zeiten find man geschriben. Dz die Herren vnd fürsten als vil
ir seint, in rechten pflegten zu lesen vnd studieren, vff dz niemanß
vnrecht beschehe vnd darzü hetten sie vil drillen vnd da wz vnser

hantwerck gut. Auch so studierten die pfaffen zu der zeit me dan

nun also giengen die drillen hinweg So seint sie nun so gelert

i5 worden von den bücheren, die sie koufen dz sie ir zeit vßwendig

künnen darzü sie ir bücher in .iiii wochen nit mee dan eins vff
thun, des halb ist vnser hantwerck verdorben, vnd ich louff vß

einem land in dz ander vnd kan niergens arbeit über kumen, der

gebrest ist so weit kummen dz diß die buren vff deni land pflegen,

so Der bischoff verstund den text vnd sprach zu vlenspiegel folg vns
nach gen Franckford, wir wollen dir vnser wapen vnd kleid geben

dem thet er also Vnd bleib die zeit bei dem Herren so lang dz

der graff zum keiser bestetiget ward mit dem zog er wider in
Sachßen.

25 Die .IiXIIlI histori sagt wie Ulenspiegel sich zu Hildeshem

einem kouffman für ein koch vnd stubenheifser verdingt, vnd sich

gantz schalckhafftig macht.
[88 b] REcht in der straffen als man von dem hewmarckt

wil gon, wont ein reicher kouffmann der gieng vff ein zeit vor

so dem selben thor spacieren, vnd wolt vff seinen garten gon. Vnder-

wegen vff einem grünen acker fand er Vlenspiegel ligen, den grüßt

er, vnd fragt in was er für ein stalbrüder wer, vnnd was sein

Handel wer. Dem vlenspiegel mitt verdeckter schalckheit vnnd

klüglichen antwurt. Er wer ein kuchen knab vnnd het keinen

35 dienst [89 a] Zu dem der kouffman sprach. Wan du frum sein

6. abgang, aufhöre. — 9 . sich vrsacht, verursacht wird. — 15. ir zeit, wohl:
ihre Zeit, zu der sie das und jenes zu thun haben. — 24. Sachßen, diese Bemerkung

reimt sich allerdings nicht zu der von Lappenberg vorgeschlagenen Verbesserung des Namens
Supplenburg.


